
Djoega akoe maoe kirimken sepoeloe tail perak,
boeat ia orang poenja blandja."

Seabisnja berkata-kata begitoe, Song Sie lantas
berbangkit, tapi itoe koetika ia bertreak keras: eh,
eh kenapa matakoe djadi begini glap!........"

Dengen ini perkataan ia roeboe dengen djato
tengoeroep, Thio Eng dan jang laen-laen lantas
menoebroek dan kira Song Sie mabok, tapi.....
astaga! Song Sie soeda djadi mait!

Hal ini membikin Thio Eng dan jang laen-laen
djadi riboet dan ketakoetan. Satoe perkara jang
ini pembesar boei boeat pikiran, adalah ia trima
prentanja Souw Gie soe boeat djaga pada Song
Sie, tapi sekarang, orang jang perloe di djaga.
mendadak-dadak dan zondor sakit soeda mati, iloe
semoea telah membikin hatinja djadi kalang kaboet.

Aken tetapi Thio Eng mengandjel rasa penasaran dan tiada pertjaja, sebab baroesan Song Sie
begitoe seger dan omongannja bagoes maka satoe
perkara jang teramat moestail koenjoeng-koenjoeng
orang itoe poetoes djiwa. Dari sebab itoe, ia
lantas brapa roepa obat gosok dan baloer itoe di
badannja Song Sie, samentara brapa orang pada
memidjid dan ada djoega jang soeda tarik Song
Sie poenja oerat besar. Dengen berboeat demiklan ia orang maoe bikin Song Sie mendoesin,
tapi kamodian itoe brapa kawanan orang goblok
saling maen liat liatan, kerna semingkin lama ba-

